
arduradun bakarra adjudikazio hartzailea izango da. Hori dela eta, adjudikazio
hartzaileak nagusiaren eskubide eta betebehar guztiak izango ditu eta lan
arloan, Gizarte Segurantzan eta laneko segurtasun eta higiene arloan
indarrean dauden xedapen guztiak bete beharko ditu bere menpeko
langileekin, eta Mankomunitateak ez du inolako erantzukizunik izango horiek
betetzen ez badira.

Lanak egiten ari direla langileei istripu edo bestelako edozein kalte gertatuz
gero, MUNDU MIRA KOMUNIKAZIOAK enpresak indarrean dauden arauetan
ezarritakoa beteko du bere erantzukizunpean, eta Mankomunitateak ez du
inolako erantzukizunik izango.

Mankomunitateak betebehar horiek betetzen direla egiaztatzea eskatu ahal
izango du, edozein unetan eta egokien irizten dion eran.

Kontratua amaitzean Mankomunitateak ez du enpresak kontratatu edo haren
zerbitzuan izan den inolako langileren erantzukizunik hartuko.

BOSGARRENA.- Kontratu-hartzailearen arriskuz eta zoriz egingo da kontratua.
Kontratua burutzerakoan, kontratu honetan dauden klausulak bete beharko
dira. Kontratua mankomunitatearen zuzendaritza, ikuskapen eta kontrolaren
pean burutuko da eta honek idatziz nahiz ahoz erabili ahal izango ditu
ahalmen horiek.

SEIGARRENA.- Sektore Publikoko Kontratuen Legearen Testu Bateratuan
jasotako mugen barruan, eta beti ere bertan ezartzen diren baldintza eta
ondorioak kontutan izanik, mankomunitateak kontratua interpretatzeko,
kontratua betetzean sortzen diren zalantzak argitzeko, interes publikoko
arrazoiengatik hori aldatzeko eta horri amaiera emateko eta bere eraginak
zehazteko eskubidea izango du.

Erabaki horiek amaiera emango diote bide administratiboari eta bete
beharrekoak izango dira, hartzen diren unetik bertatik.

ZAZPIGARRENA.-  Lanak egitean kontratu- hartzaileak egiten dituen
ez-betetzeak oso larriak, larriak eta arinak izango dira.

a) Ez-betetze oso larriak izango dira:

- Zerbitzua ematen hastean berandutzea edo zerbitzua emateari lagatzea,
ezinbesteko kausetan izan ezik.

- Zerbitzuak zeditzea edo eskualdatzea osorik edo zati batean,
Mankomunitatearen berariazko baimenik gabe.

- Kontratu honetan ezarritako edozein baldintza eta obligazio ez betetzea,
hortik sor daitezkeen geroko ekintzen kalterik gabe.

- Lanak egitea arauez kanpo.

- Prestazioaren zaintzaz arduratzen den Zerbitzuaren arduradunek
emandako jarraibideek ez betetzea, lanaren garapenari buruz eta, oro har,
zerbitzua ematea arautzen duten arauei buruz.

- Atzerapen sistematikoa lanak egitean. Atzerapen sistematikoa dagoela
ulertuko da, egin beharreko bat edota gehiago egiten hiru aldiz hilabete
batean atzeratzea.

- Ez-betetze larri bi egitea urte naturalean.
b) Ez-betetze larritzat joko dira:

- Atzerapen ez-sistematikoa lanak egitean.

- UEMAKk dituen betebehar legalak ezarritako epeetan ez betetzea horrek
UEMAri gain kostu bat edota zigor bat jasotzea suposatzen badio.

- Enpresaren eta bere langileen esku Mankomunitateak jarritako material
baliabideak eta azpiegitura zuzen ez erabiltzea.

- Ez-betetze arinak egitea behin eta berriro. Behin eta berriro egiten direla
ulertuko da sei hilabeteko epean bi ez-betetze arin baino gehiago egin
baditu.

c) Ez-betetze arintzat joko dira, orain arte aurreikusi ez diren gainerako
guztiak eta, modu batera edo bestera, Kontratu honetan ezarritako
baldintzen kaltetan badira, zerbitzua ematean kalte larririk sortzen ez
badute.

2.- Penalizazioak:

Kontratu-hartzaileari penalizazio hauek ezarri ahal izango zaizkio:
a.- Ez-betetze arinetan: 100 euro arte.

b.- Ez-betetze larrietan: 101 eurotik 300 euro arte.

c.- Ez-betetze oso larrietan: 301eurotik 600 euro arte.

Edozelan ere, ez-betetze o0so larrien kasuan, Mankomunitateak aukera
izango du penalizazioak ezartzeko, klausula honetan aurreikusitakoaren
arabera, edo kontratua amaitzeko dagokion espedientea hasteko.

3.- Ordainketa
Penalizazioak Zuzendaritza batzordeak ezarriko ditu eta berehala exekutiboak
izango dira, eta horiek kontratu-hartzaileari ordaindu beharreko zenbateko

osotik edo partzialetik kenduko dira zuzenean; edo, bestela, kasua denean,
eratutako bermetik, aipameneko ziurtapenetatik ezin denean kendu.

Edozein kasutan ere, penalizazioak ezarri aurretik kontratu-hartzaileari
entzunaldia emango zaio.

ZORTZIGARRENA Kontratu hau eteteko arrazoiak Sektore Publikoko

Kontratuen Legearen Testu Bateratuaren 223 eta 308 artikuluetan
jasotakoak izango dira, edota aurreko klausulan jasotako ez betetze oso larri
bat egitea.

BEDERATZIGARRENA.- Kontratu hau indarrean egongo da 2014ko abenduaren
31ra arte. Baina urtebetez luzatzeko aukera egongo da, bi aldeek hala
adostuz gero.

HAMARGARRENA.- Zerbitzu kontratu honetan zehaztuta ez dagoenean,
honako arautegia aplikatuko da:

e Toki Jaurbideko Oinarrien 7/1985 Legea, apiriléren 2koa; 781/1986 Errege
Dekretu Legegilea, apirilaren 18koa, Toki Jaurbidean indarrean dauden
xedapenen Testu Bateratua onartu zuena.

e 3/2011 Errege Dekretu Legegilea, azaroaren 14koa, Sektore Publikoko
Kontratuen Legearen Testu Bateratua onartzen duena.

e Sektore Publikoko Kontratuen 30/2007 Legea, zati batean garatzen duen
817/2009 Errege Dekretua, maiatzaren 8koa.

o Administrazio Publikoaren Kontratuen Legeko Erregelamendu Orokorra,
urriaren 12ko 1098/2001 Errege Dekretuaren bitartez onartua.

Eta besterik ezean, zuzenbide administratiboko bestelako arauak, eta
halakorik ezean, zuzenbide pribatukoak.

Eta adostasun froga gisa, bi aldeek dokumentu hau sinatzen dute goian

aipatutako egun eta lekuan, nik |dazkariak, egiaztatzen dudalarik.

JOSU LABAKA JON BENITO ARAMBERRI OLAT GIRRE

